
астуриламалда барча 
соҳалардаги муҳим 
масалалар атрофлича 
муҳокама қилинди. 
Энг асосийси, ҳар бир 

ташаббусни, белгиланган вазифа-
ларни амалга ошириш учун унинг 
молиявий манбаи ва ижрочиси 
аниқ кўрсатиб берилди.  Бу эса 
Мурожаатномада қамраб олинган 
масалалар ҳаётда ўз аксини топи-
шининг кафолатидир.

Охирги пайтларда 
фуқароларнинг жиддий эътиро-
зига сабаб бўлган ва ижтимоий 
тармоқларда кенг муҳокама 

саломатлигини мустаҳкамлаш йили

йни пайтда 
“Шомирза” МФЙ 
ҳудудида 1 гек-
тар ерда кичик 
саноат зонаси 

ташкил этилмоқда. Кичик 
саноат зонасида умумий 
қиймати  15 млрд. сўм бўлган 
7 та лойиҳа доирасида 325 
та янги иш ўринлари яратиш 
мақсадида изчил саъй-
ҳаракатлар олиб бориляпти.

Хайрулло Бозоров маз-
кур кичик саноат зона-
сида қурилиш, трикотаж 
маҳсулотлари ишлаб 
чиқаришни режалаштираёт-
ган Акмалжон Игамбердиев, 
Ғанижон Марасулов, Дилшод 
Маматбеков сингари тадбир-
корлар билан суҳбатлашди.

— Бу ихчам лойиҳаларни 
ярим йилда амалга ошириш 
мумкин, — деди вилоят 
раҳбари. – Шунинг учун 
қурилиш ишларини бир 
йилга чўзиш шарт эмас. Аммо 
бино-иншоотларни замона-
вий мезонлар асосида барпо 
этиш, энг сўнгги русумдаги 
технологияларни ўрнатиш 
зарур. Кичик саноат зона-
сида амалга оширилаётган 
ишлар бундан буён вилоят 
ҳокимлигининг доимий эъти-
борида бўлади.

Президентимиз 2020 
йилнинг 5,6 июнь кунла-
ри вилоятимизга ташрифи 
чоғида ҳудудлар кесимида 1 
миллион бош наслли қуёнлар 
тарқатиш режалаштирилган 
эди. Қўштепа туманида фао-
лият бошлаган “Водий насл-
ли қуёнлари” агрофирмасида 
бугунги кунда Европадан 
келтирилган 2 минг бош қуён 
парваришланмоқда. Агро-
фирма раҳбари Нуриддин 
Эминовнинг қайд этишича, 
яқин истиқболда бу ерда 
кунига 1,5 тонна парҳезбоп 
қуён гўшти ишлаб чиқаришга 
мўлжалланган мажмуа фао-
лиятини йўлга қўйиш кўзда 
тутилмоқда. Натижада агро-

иргина энергетика  
соҳасида хорижий 
инвесторлар билан 
давлат-хусусий  ше-
рикчилик асосида янги 

электр станцияларининг барпо 
этилаётгани жойларда саноат 
йўналишида янги қувватларни ишга 
тушириш, қўшимча иш ўринлари 
яратади. Қолаверса,  2021 йилдан 
бошлаб  озиқ-овқат, нефть ва элек-
тротехника каби  корхоналар акциз 
солиқларидан озод қилинаётгани 
ҳам истеъмол бозорида сифатли 
маҳсулотларни мақбул нархларда 
таклиф этишга хизмат қилади.  

Айниқса, нефтгаз-кимё, метал-
лургия, машинасозлик, электро-
техника, фармацевтика, қурилиш 
материаллари, тўқимачилик, чарм-

угунги кунда эса тадбиркорлик ва 
кичик бизнесни ривожлантириш 
бўйича қулай шарт-шароитлар 
яратилди. Бунинг ҳаётий са-
мараси коронавирус даврида-

ги синовли қийин кунларда яққол намоён 
бўлди. Мурожаатномада пандемия шароити-
да иқтисодиётнинг барқарор ишлаши учун 
тадбиркорлар давлат билан теппа-тенг ҳисса 
қўшгани алоҳида эътироф этилгани ҳам бежиз 
эмас.

Шу боис давлатимиз раҳбари барчамиз 
тадбиркорларга елкадош бўлиб, уларни 
доимо қўллаб-қувватлашимиз шарт, дея 
таъкидлади. Бу борада ишбилармонларнинг 
ҳақ-ҳуқуқларини, айниқса, хусусий мулк 

М уносабат

Қаерда қонун устувор бўлса...

Нодирбек ТИЛАВОЛДИЕВ, 
Ўзбекистон Республикаси Олий Мажлиси 
Қонунчилик палатаси Саноат, қурилиш 
ва савдо масалалари қўмитаси раиси 
ўринбосари.

Ўзбекистон Республикаси Президентининг Олий Мажлисга 
Мурожаатномасини тинглар эканман, ҳақиқатан ҳам, 2021 йил 
мамлакатимиз ижтимоий-сиёсий, иқтисодий, маънавий-маъри-
фий ҳаётида туб ислоҳотлар йили бўлишини ҳис қилдим.

қилинган табиий ҳамда суюлти-
рилган газ,  электр таъминотидаги 
жиддий камчиликлар, монопол 
корхоналарнинг нарх-навони 
шакллантириш ва хизматлар сифа-
тининг қониқарсизлиги бўйича 
билдирилган эътирозлар ҳам 
Мурожаатномада ечимини топди, 
десак муболаға бўлмайди.  

Давлатнинг иқтисодиётдаги 
иштирокини камайтириш, давлат 
улуши бор корхоналарда транс-
формация жараёнини бошлаш, 
солиқ тўловчиларнинг пулига 
кун кечираётган, давлат бюд-
жетига ортиқча юк бўлаётган 

корхоналарнинг давлат улушини 
стратегик инвесторларга сотиш 
мамлакат иқтисодий ўсишини 
таъминлашга, хорижий инвес-
торларни ҳамкорликка чорлаш-
га, энг асосий жиҳатларидан 
— ишчи ўринлари яратишга 
хизмат қилишига шак-шубҳа 
йўқ. Эндиликда “Ўзбекнефтгаз”, 
“Ўзбекгидроэнерго”, “Ўзавтоса-
ноат” каби 32 дан ортиқ стратегик 
аҳамиятга эга бўлган корхоналар 
трансформация қилинади, 80 дан 
ортиқ корхоналардаги давлат 
улуши сотилади. Халқ вакиллари 
сифатида биз депутатлар маз-
кур жараёнларни диққат билан 
кузатиб боришимиз, савдолар 
очиқ ва шаффоф тарзда, миллий 
манфаатларни инобатга олган 
ҳолда ўтказилишида парламент 
назоратини кучайтиришимиз зарур 
бўлади.

Албатта, бегона юртга сармоя 
киритмоқчи бўлган ҳар қандай 

инвестор ушбу мамлакатда мулк 
дахлсизлиги таъминланганли-
ги, яъни қонун устувор бўлиши, 
давлатнинг иқтисодиётга арала-
шуви минимал бўлиши ва ниҳоят 
тадбиркорлик фаолиятини олиб 
бориш учун инфратузилманинг 
мавжудлигига эътибор беради. 
Бу жиҳатлар Мурожаатномада ўз 
ечимини топгани муҳим аҳамиятга 
эга.

Мурожаатномада зикр этилган 
яна бир муҳим янгилик – йирик 
инвесторлар ҳуқуқларини ҳимоя 
қилиш, инвестициявий низолар 
ва рақобатга оид ишларни кўриш 
учун Олий судга мурожаат этиш-
лари мумкин бўлади. Бу билан 
инвесторларнинг мамлакатимизда 
қонун устуворлигига ишончлари 
ортади.

Президентимиз Мурожаатнома 
орқали узоқни назарда тутган 
муҳим ислоҳотларга тамал тошини 
қўйди. Зеро, қонун устувор бўлган,  
куч адолатга бўйсунган юртда 
ҳамиша ободлик, фаровонлик 
бўлади.  

Бизга “Тадбиркорлик 
кодекси” керак

Шаҳноза ҒАНИЕВА,
“Farg’ona ibratli bekam” нодавлат 
таълим муассасаси раҳбари.

Президентимизнинг Олий Мажлисга Мурожаатномаси билан тани-
шиб, тадбиркор сифатида 15 йиллик фаолиятимни бирма-бир эсга ол-
дим. Иш бошлаган йилларим тадбиркор сифатида давлат рўйхатидан 
ўтишдан тортиб, лицензия олиш, солиқ ва ҳуқуқни муҳофаза қилувчи 
идоралар назорати, хуллас, барча бўғиндаги расмиятчиликлар тинка-
мадорни қуритадиган даражада оғир эди.

дахлсизлигини таъминлаш – барча даража-
даги давлат органларининг асосий вазифаси 
бўлиши лозимлигига эътибор қаратилди.

Дарҳақиқат, айрим жойларда маҳаллий 
ҳокимликлар ва мутасадди идоралар то-
монидан тадбиркорларнинг мулкка доир 
ҳуқуқларини бузиш ҳолатлари давом этаётга-
ни бор гап. Бундай мансабдорларни маъмурий 
жавобгарликка тортиш бўйича Бизнес-омбудс-
манга ваколат бериш таклиф этилгани айни 
муддао бўлди.

Тадбиркорларга янада қулайлик яратиш 
мақсадида 105 та лицензия ва рухсатнома 
турлари бекор қилинади, 115 таси бўйича эса 
тартиб-қоидалар соддалаштирилиши кўзда 
тутилмоқда. Тадбиркорлик фаолияти билан 

боғлиқ 5 мингга яқин норматив-
ҳуқуқий ҳужжатлар қайта 
кўриб чиқилиб, уларнинг сони 
қисқартирилади ҳамда Тадбир-
корлик кодекси ишлаб чиқилади. 

Бу фаолиятимиз давомида турли 
тушунмовчилик ва муаммоларнинг 

олдини олишда муҳим аҳамиятга эга. 
Ҳақиқатан ҳам, бизга бугунги тараққиёт 

мезонларига ҳамоҳанг бўлган Тадбиркорлик 
кодекси жуда ҳам зарур.

Мурожаатномада хотин-қизлар, ёшлар тад-
биркорлигини ривожлантиришга ҳам жиддий эъ-
тибор берилиши таъкидлангани ўнлаб шогирд-
ларимни руҳлантириб юборди. Ҳар куни кўплаб 
ҳамюртларимиз ўз бизнесини йўлга қўйиш учун 
маслаҳат сўраб келмоқда.

Вилоятимизда оилавий тадбиркорлик, 
ҳунармандчилик, хусусий ва кичик бизнесни ри-
вожлантиришда катта ҳаётий тажриба бор. Бун-
дан буён ана шу тажрибани илм-фан ютуқлари, 
инновацион ғоялар билан ўзаро уйғунлаштириб, 
истиқболли бизнес-лойиҳаларни ҳаётга татбиқ 
этишимиз лозим. Бу борада салоҳият ва имкони-
ятларимиз етарлидир.          

Янги мақсадларни 
кўзлаяпмиз

Салоҳиддин ЮНУСОВ,
Фарғона туманидаги “Ekokerama” 

масъулияти чекланган жамияти 
таъсисчиси,  “Дўстлик” ордени соҳиби.

пойабзал, озиқ-овқат ҳамда “яшил 
иқтисодиёт” билан боғлиқ сано-
ат тармоқлари иқтисодиётимиз 
“драйверлари”га айланиши бора-
сида  яратиб берилган шароит-
лар маҳсулот сифатини оширган 
ҳолда, таннархни пасайтириш, 
халқаро миқёсда янги бозорлар-
ни эгаллаш учун рақобатбардош 
маҳсулотлар ишлаб чиқариш 
имкониятини беради.

Пандемия шароитида тад-
биркорлик учун яратилган 
шарт-шароитлар кўплаб иш-
лаб чиқариш, хизмат кўрсатиш 
соҳаларини нафақат сақлаб 
қолиш, балки ривожланишига 
хизмат қилди. Лицензия ва рух-
сатномаларни қисқартириш, олиш 
механизми соддалаштирилди. Тад-

биркорлик кодексининг иш-
лаб чиқилиши, улар учун 

“имтиёзли даврлар”ни 
яратиб бериш бораси-
даги таклифлар  дунё 
ҳамжамиятида катта 
қизиқиш уйғотди. 
Ишбилармонларнинг 
ҳақ-ҳуқуқлари, хусусий 

мулк дахлсизлигини таъ-
минлаш,  барча даража-

даги давлат органларининг 
асосий вазифаси эканлиги 

кўрсатиб берилди. Натижада, 
маҳаллий ва чет эл инвесторла-
рининг юртимиз иқтисодиётига, 
хусусан, тадбиркорлик қилишга 
бўлган ишончлари янада 
ортмоқда. 

Дунё бозорида сантехника 
буюмларига бўлган талаб ҳамиша 
юқори. Шу боисдан корхонамизда 
ишлаб чиқарилаётган маҳсулотлар 
сифатига алоҳида эътибор беряп-
миз. Йил давомида 500 минг дона  
сантехника  буюмлари ишлаб 
чиқариш йўлга қўйилди, 350 дан 
ортиқ янги иш ўринлар яратилди. 

Мазкур лойиҳа республика, жум-
ладан, вилоят иқтисодиёти учун 
жуда аҳамиятли ҳисобланади. 
Биринчидан, ишлаб чиқарилаётган 
маҳсулотлар юқори сифатли ва 
нархи шу каби импорт маҳсулотга 
нисбатан 30 фоиздан 3 бара-
варгача арзон. Иккинчидан, бу 
янги лойиҳа қуввати 1,5 миллион 

донага етказилиб,  республика-
нинг санитар-техника буюмларига 
бўлган талабини тўлиқ қоплаш 
билан бирга, хорижга экспорт 
қилиш ҳажмини кескин оширади. 
Таҳлилларга эътибор қаратадиган 
бўлсак, 2019 йилда умумий 
қиймати  33,4 млн. АҚШ долла-
рига тенг бўлган маҳсулотлар 
хорижга сотилди. Жорий йилда 
бу борадаги ишлар кўламини 
янада оширишга алоҳида эътибор 
қаратилмоқда. 

Тадбиркорлик фаолиятини олиб 
бориш учун жой, хомашё ва ин-
фратузилма муҳим аҳамиятга эга. 
Ушбу масалада зарур чора-тадбир-
ларнинг ўз вақтида амалга ошири-
лиши ишлаб чиқариш ва экспорт 
салоҳиятида ўзига хос ўринга эга. 
Айни кунда маҳсулотлар таннархи-
ни пасайтириш учун маҳаллий хом-
ашёларни қайта ишлаш, яъни бойи-
тиш ва тозалаш орқали сифатини 
яхшилашга эътибор қаратяпмиз. 
Хусусан, маҳаллий шароитда до-
ломит, гипс, каолин, кварц қуми, 
дала шпати, кальций содаси каби 
қазилмаларни топиш, қайта ишлаш 
бўйича кон ва карьерлар, мутасад-
ди ташкилотлар билан ҳамкорликда 
иш олиб борилмоқда. 

Давлатимиз раҳбарининг 
Мурожаатномасида бу ишларни 
янада такомиллаштириш,  мавжуд 
имконият ва имтиёзлардан фойда-
ланган ҳолда янги ташаббусларни 
қўллаб-қувватлаш устувор вазифа 
сифатида белгилангани билан 
катта аҳамиятга эга.

Ж араён

ҚЎШТЕПАНИНГ 
ЭРТАНГИ КУН 
ИСТИҚБОЛИ

Шу йилнинг 
5 январь куни 

вилоят ҳокими 
вазифасини бажа-

рувчи Хайрулло 
Бозоров ҳудудларда 

амалга оширила-
ётган ижтимоий-

иқтисодий 
ислоҳотлар, тадбир-
корлик лойиҳалари 

билан танишиш 
мақсадида Қўштепа 

туманида бўлди.

фирмада 100 дан ортиқ янги 
иш ўринлари яратилади.

Юзма-юз мулоқотда вило-
ят раҳбари электр энергияси 
узлуксизлигини таъминлаш, 
“Микрокредитбанк”нинг 
Фарғона вилояти филиали-
дан олиниши керак бўлган 
кредит масаласини охирига 
етказиш бўйича тадбиркорга 
қисқа фурсатда амалий ёр-
дам кўрсатилишини таъкид-
лади.

Ўтган йили Қўштепа 
туманида “Fergana global 
textile” МЧЖ пахтачилик 
кластери томонидан 164 
та фермер хўжаликлари 
билан шартнома асосида 
20 минг 733 тонна сифатли 
пахта ҳосили етиштирилди. 
Кластер корхонаси раҳбари 
Мўминжон Раззоқов ташаб-
буси билан йилига 80 минг 
тонна пахтани қайта иш-
ловчи завод бунёд этилиб, 
АҚШ ва Туркия технология-
лари ўрнатилди. Фарғона 
ва Тошкент шаҳарларида 
йилига қарийб 30 минг тонна 
калава ип ишлаб чиқарувчи 
саноат корхоналари бунёд 
этилди. Экспорт салоҳиятини 
ошириш мақсадида Хитой, 
Ҳиндистон каби хориж мам-
лакатларида савдо уйлари 
очилди.

Вилоят ҳокими қўштепалик 
қишлоқ хўжалиги фи-

дойилари билан учра-
шувда ўтган йилда улкан 
муваффақиятларга эриш-
ган 150 дан зиёд фермер 
хўжаликлари раҳбарлари 
ва механизаторларга пул 
мукофоти ҳамда эсдалик 
совғаларини тантанали ра-
вишда топширди.

— Қишлоқ хўжалигининг 
ривожи аҳоли фаровонли-
гини таъминлашнинг муҳим 
омилидир, — деди Хайрулло 
Бозоров. — Шу боис, фер-
мерларга барча шароитлар 
яратиб берилади. Ютуқлар 
бардавомлигини таъмин-
лаш учун экиш мавсумидан 
тортиб, барча агротехник 
тадбирларни сифатли 
бажаришимиз лозим. Айни 
жараёнда дунёнинг ривож-
ланган давлатлари тажриба-
сидан самарали фойдаланиш 
зарур.

Таъкидлаш жоизки, жорий 
йилда туманда 70 та ҳудудий 
инвестиция лойиҳаларини 
ҳаётга татбиқ этиш 
режалаштирилмоқда. Бу 
Қўштепа туманининг эртанги 
кун истиқболини таъмин-
лашга хизмат қилиши билан 
аҳамиятлидир.

Ботир МАДИЁРОВ.

Суратларни Шерзод 
ҚОРАБОЕВ олган. 

Президентимиз Шавкат Мирзиёевнинг Олий 
Мажлис ва халқимизга йўллаган Мурожаатнома-
сида барча соҳалар қатори тадбиркорлик субъект-
лари учун ҳам янги имконият ва имтиёзлар яратиб 
берилгани айни муддао бўлди. Унда  кичик  ва хусусий 
бизнесни ривожлантириш, қўллаб-қувватлашга қаратилган 
лойиҳалар янги мақсад-марралар сари даъват этмоқда. 



аломатликни мус-
таҳкамлашнинг 
ишончли йўлларидан 
бири – бу, спорт ёки 
жисмоний тарбия 

билан шуғулланиш эканлиги 
ҳаммага маълум. Шундай бўлса-
да, кўпчилик ишга, ўқишга пиёда 
ёки велосипедда боришни эп 
кўрмайди. Ваҳоланки, “юрак 
тренажёри” деб аталмиш вело-
сипедда кунда 45 дақиқа юриш 
саломатликни мустаҳкамлаш учун 
кифоя қилар экан. Лекин мақола 
мавзуси бошқа, яъни фақат 
жисмоний тарбия дарсларидагина 
фойдаланилиб, кўп ҳолларда бўш 
турадиган мактаб спорт залла-
ри хусусида. Ҳар бир маҳалла 
ҳудудида ҳеч бўлмаганда спорт 
залига эга битта умумтаълим мак-
таби бор. Нафақат ёшлар, умуман 
маҳаллий аҳоли саҳар, дарс 
бошлангунига қадар ёки дарс 
тугашидан сўнг бекор турадиган 
мактаб спорт залида шуғулланиб, 
саломатлигини мустаҳкамласа 
бўлади-ку! 

...Фарғона шаҳридаги Алишер 
Навоий номли маҳалла фуқаролар 
йиғини ҳудудида иккита – 4-сонли 
ўрта таълим мактаби ва иқти-
дорли болалар  давлат ўрта 
таълим мактаби жойлашган. 

— Пандемия даврида ҳар хил 
одамларнинг мактаб спорт залида 
шуғулланиши тўғри бўлмас, — 
қатъий фикр билдиради маҳалла 
фуқаролар йиғини раиси Мурув-
ватхон Ҳайдарова. — Шунинг 
учун ҳам йиғинимиз рўпарасида 
жойлашган Болалар-ўсмирлар 
спорт мактаби маъмурияти билан 
келишилган ҳолда,  ёшларимиз-
нинг шу муассасадаги заллардан 
бирида машғулотларини ташкил 
этмоқчимиз. 

Қизиқ, спорт мактабида 
болалар йўқми ёки бу ерда 
машғулотлар тўхтаганми? 
Қолаверса, пандемия боқий эмас-
ку!

Назаримизда, маҳалла йиғини 
раиси ниятининг амалга ошиши 
амри маҳол. Нега деганда, про-
фессионал спортчилар тайёрла-
надиган бу махсус мактаб заллари 
доимо ёш спортчилар билан банд. 
Боз устига, унинг тарбияланув-
чилари орасида ўрта таълим 
мактабида иккинчи сменада 
ўқийдиганлари ҳам бор. Улар 
мураббийлари раҳбарлигида соат 
18.00 дан кейин шуғулланадилар.  
Ҳудуддаги иккинчи таълим         
муассасаси — ИДУМ эса интернат 
турдаги  мактаб бўлиб, унинг 
спорт залида бегоналарнинг 
шуғулланишлари  ҳақиқатан ҳам 
тўғри келмас, лекин 4-мактабга 
келганда... 

— Иккинчи смена дарслари 
соат 18.15 да тугайди, маҳаллий 
аҳолининг, айниқса, ёшларнинг 
спорт залимизда шуғулланишига 
қаршилигимиз йўқ, — дея 
маҳалла йиғини раиси фикрига 

рта Қўнғирот” 
маҳалла 
фуқаролар 
йиғинида жой-
лашган 17-мак-

таб жамоаси биринчилардан 
бўлиб иссиқхона ташкил 
этган бўлса, кўп ўтмай эзгу 
ташаббус кенг қулоч ёйди. 

– 2017 йилда 13 туп 
лимон кўчатини сотиб олиб, 
дастлаб хона шароитида 
парваришладик. Сўнгра 
бўш турган 0,5 сотих ерга 
иссиқхона қуриб, кўчатларни 
ўша ерга ўтқаздик, — дейди 
мактаб директори Шоира 
Султонова. – Тажриба-
ли деҳқонлардан лимон 
кўчати парвариши хусусида 
маслаҳат олганимизда, улар 
ниҳоллар уч йилда мевага 

Янги Ўзбекистон — мактаб остонасидан, 
таълим-тарбия тизимидан бошланади 

Хайрулло БОЗОРОВ: 
халқаро олимпиада ғолиблари бўлган 
ўқувчиларнинг фан ўқитувчилари 
қуйидагича рағбатлантирилади:
1-ўрин учун — «Нексия»;
 2-ўрин учун — «Спарк»;
  3-ўрин учун — «Дамас» 
      автомобиллари.

изнинг ўқувчилик йилларимизда ҳам мактабда 
дарс вақти тугагач, навбатчи ўқувчилар хоналар-
ни тозалашар, доскалар ва токчаларни артиш, 
гулларга сув қўйиш, полни ювиш, синф бурчакла-
рини тартибга келтириш каби юмушларни  бажа-

ришарди. Эртанги кун учун ёзув-чизув қуроллари ҳозирлаб 
қўйиларди. Ўқитувчиларимиз ҳам навбатчи ўқувчиларнинг 
меҳнатини эътироф қиларди. Мабодо бепарволик бўлиб, дос-
ка артгич ювилмай, чанглар артилмай қолган кун навбатчи 
ўқувчилар роса изза бўлишарди.

Касбим сабаб кўпчилик ҳамшаҳарларимиз билан суҳбатда 
бўламан. Уларнинг аксарияти болаларининг мактабда синф 
хоналарини ювишларини исташмайди, фаррош ёллаб, унга 
қўшимча ҳақ ажратишларини айтишади. Эмишки, “бола дар-
сини қилсин, фаррошлар тозалайверади!” 

Менимча, бу — нотўғри фикр.  Айрим калта ўйлайдиган 
ота-оналарнинг қарори ва фарзандларига тўғри йўналиш 
бермаётгани сабаб, ўқувчиларда меҳнатни менсимаслик 
ҳолати намоён бўлиб қоляпти.

Яқин танишларимдан бири айтиб берганди. Бундан эллик 
йиллар аввал у 10-мактабда ўқир, ҳар доим синф хоналарини 
тозалаш учун Нафиса исмли дугонаси билан навбатчилик 
қилар экан. Синфдош қизлар шу даражада катта иштиёқ 
билан хонани батартиб ҳолатга келтиришар эканки, эртаси 
куни келган ўқитувчи ҳам, синфдошлари ҳам кечаги навбат-
чиларнинг кимлигини дарров пайқаб олишаркан. Ваҳоланки, 
кеча зўр бериб, хоналарни ювиб, тозалаган ўқувчилар  ўзига 
тўқ, зиёли оила фарзандлари бўлган экан. 

Ҳа, ўша вақтларда айнан шу йўл билан болаларнинг 
меҳнатга муносабати шакллантирилган, қолаверса, болада 
манманлик, кибр уйғонишининг олди олинган, ўқувчиларда 
кўпчилик манфаати учун масъулият ҳисси ўстирилган. Фикр-
ларимни эски тартибни қўмсаш, деб қабул қилманг асло. Бу-
гун биз кўп ҳолларда фарзандларимизни кучли билим олиши, 
яхши ўқиши, чет тилларини билиши каби мақсадларимизни 
ўйлаб, уларнинг тарбиясига етарли эътибор қаратмаётгани-
мизни тан олишимиз керак. Ваҳоланки, тарбия унган жой-
дагина билим юксалади, деб ўргатишган бизга. Мактаб 
ўқувчиларининг ўз синф хонасини йиғиштириши учун нав-
батчилик ташкил қилиниши эса болада ўзига хос тарбияни 
шакллантириши аниқ. Бу ўғил-қизларимизга эрта ёшдан ўзи 
фойдаланаётган жой ва буюмларни озода сақлаш билан 
бирга бировнинг меҳнатини қадрлашни, кўпга хизмат қилиш 
яхшилик эканлигини ўргатади. 

Болаларимизни ўқувчилик йиллариданоқ меҳнатга, 
масъулиятга ўргатишимизда, бир қарашда жуда од-
дий бўлиб кўринган йўл — синф хоналарини тозалашга 
рағбатлантириш, албатта самара беради, десам, барча ота-
оналар фикримга қўшилса керак.

Хуршида МАДУМАРОВА,
Фарғона шаҳар, “Оқариқ” маҳалла фуқаролар йиғини.

ошланғич синфда ўқиётган 
пайтларингизни  эсланг. 
Ўшанда энг севимли фан, 
баҳо олишга ҳам осон 
бўлгани, бу — шубҳасиз 

мусиқа дарси бўлган. Аммо бугунги кунга 
келиб руҳиятимизга сокинлик бахшида 
этадиган фан қай даражада ўтилмоқда? 
Мусиқа фани ўқитувчиларига асбоб-
ускуналар бериляптими? Шу саволларга 
жавоб олиш учун Тошлоқ туманини 
ўрганишга ҳаракат қилиб кўрдик.

Туманда 51 та ўрта таълим мактаби 
бўлиб, ушбу мактабларда 49 нафар 
мусиқа фани ўқитувчилари ўқувчиларга 
таълим бермоқда. Тошлоқ тумани халқ 
таълими бўлими методисти Рўзиматжон 
Холматовнинг айтишича, бу йил мак-
таблар учун 80 та мусиқий анжомлар 
келтирилиб тақсимланган.  Мусиқа дарси 
ҳафтада 5-6 соатни ташкил этади. Энди 
эса бу анжомлардан ўқитувчиларимиз 
қай даражада фойдалана олаётгани 
билан танишамиз.

1-ихтисослаштирилган давлат ўрта 
таълим мактаб-интернатининг мусиқа 
фани ўқитувчиси Ҳабиба Нишонова би-
лан суҳбатлашдик. Айтишига қараганда, 
бу мактаб-интернати аниқ фанларга 

актаб биносидан 
шошилиб чиққан 
болакай ҳожатхона 
томонга чопиб 
кетди. 

— Бу менинг укам Акмал-
жон, — деди ҳайратимни уққан 
11 ёшли Дилноза. –У кўпинча 
ҳовлига боришга улгурмай, 
синфда уятга қолади. 

Ўқув биносидан тахминан 200-
300 метр узоқликда жойлашган 
ҳожатхонани кўриб, Акмал-
жоннинг уятга қолиш сабабини 
тушунгандек бўлдим. 

Бувайда тажрибаси

МАКТАБ  ИССИҚХОНАСИ
даромад манбаига айланди

Туманимизда бундан уч-тўрт йил аввал ўрта таълим мактаблари ҳудудидаги бўш турган ер 
майдонларида иссиқхоналар барпо этиш ҳаракати  бошланганди. Бугунги кунда иссиқхоналар 
даромад манбаига айланди. 

киришини, агар агротех-
ник тадбирлар ўз вақтида, 
сифатли амалга оширил-
са, битта лимон дарахти 
50 килограммгача ҳосил 
беришини айтишганди. 
Рост экан. Учинчи мавсумда 
кўчатларимиз мевага кирди. 
Ўтган йили – биринчи бор 30 
килограммдан ортиқ лимон 
олдик. 

Муассаса раҳбарининг 
таъкидлашича, илк ҳосил 
ўқитувчилар, пенсионер 
устозлар, маҳалла ҳудудида 
истиқомат қилувчи ёши 
улуғ инсонларга беминнат 
тарқатилиб, уларнинг дуоси 
олинди.

Қишлоқ шароитида ҳар 
бир педагог деҳқончиликдан 
бохабар бўлади. Шунинг 

учун иссиқхонани юритиш 
қийин бўлмади. Қайтанга, 
экин тури кўпайтирилди. 
Лимон кўчатлари остига 
помидор, аччиқ ва булғор 
қалампири экилди. 

–  Иссиқхонага ҳар йили 
камида икки марта маҳаллий 
ва минерал ўғит соламиз. 
Ҳосил гулларини ташлаб 
юбормаслиги учун калий 
билан озиқлантирамиз. 
Бир ҳафтада бир марта 
тагини чопамиз. Бундан 
ташқари, баргларига моча-
винали сув сепамиз. Турли 
ҳашаротларга қарши дори 
воситаларидан фойдалана-
миз. Лимон дарахти нозик 
бўлади, озгина бепарволик 
ҳосил чўғига таъсир қилади. 
Шунинг учун агротехник 

тадбирларни ўз вақтида 
ўтказамиз, — дейди мактаб 
ходими Насриддин Юсупов. 

Суҳбатимиз чоғида мактаб 
директори Шоира Султонова 
иссиқхонани кенгайтириш 
бўйича туман ҳокимига 
мурожаат қилганини, сўрови 
асосида ҳомийлик ёрда-
ми кўрсатилиб, 7 миллион 
сўм эвазига яна битта 0,5 
сотихли иссиқхона қуриб 
битказилганини айтиб ўтди. 
“Ҳозир тувакларда 14 туп 
лимон кўчатини парваришла-
япмиз. Апрель ойида уларни 
иссиқхонага кўчирамиз”, 
дейди у. 

Мактабда яна бир эзгу та-
шаббус бошланганини айтиб 
ўтиш жоиз. Манзарали гул-
лар етиштириш мақсадида 

1500 дан зиёд целоффан 
пакетчалар ва гул уруғлари 
тайёрлаб қўйилди. Бу ишлар-
га биология ўқитувчилари 
Одинахон Холматова, Дил-
фуза Эргашева, география 
фани ўқитувчиси Дилфуза 
Йўлчибоева масъул. Фи-
дойи педагогларни қўшимча 
меҳнатга ҳеч ким мажбурла-
гани йўқ, улар ўз ташаббус-
лари билан бу ишга кириш-
ганлар. Ўтган йили мактабни 
ободонлаштириш учун                                                       
1 100 000 сўмлик гул 
кўчатлари сотиб олинган 
эди. Бу йил ортиқча ха-
ражатга ҳожат қолмайди. 
Эҳтиёждан ортиғи қўшни 

мактабларга, мактабгача 
таълим муассасаларига со-
тилади. 

Бир билим даргоҳи тажри-
басидан хулоса қилиш мум-
кинки, мактаб иссиқхонаси 
даромад манбаига айланади. 
Фақат ташаббус, ҳаракат 
бўлса бас. Шу билан бар 
қаторда, ўқувчилар наза-
рий билимларини амалда 
кўрадилар, деҳқончилик 
тажрибалари ортади, бир 
қарич ер инсонни боқиши  
ҳаёт ҳақиқати эканлигига 
ишонч ҳосил қилишади.

Мастура ЭРГАШЕВА,
Шарифа 

МАДРАҲИМОВА.

СПОРТ 
ИНШООТЛАРИ 
МАҲАЛЛА АҲОЛИСИ 
САЛОМАТЛИГИНИ МУСТАҲКАМЛАШ 
ЎЧОҒИГА АЙЛАНИШИ КЕРАК 

Жорий йилнинг Ёшларни қўллаб-қувватлаш ва 
аҳоли саломатлигини мустаҳкамлаш йили, деб                                    
эълон қилиниши сабаб бебаҳо неъмат – соғлиғимизни 
мустаҳкамлаш масаласининг кўндаланг қўйилишини 
тақозо этяпти. Иш, ўқиш, уй юмушлари деб, аксарият 
ҳамфуқароларимиз ўз соғлиғини мустаҳкамлашни хаё-
лига ҳам келтирмаётганлиги эса чин ҳақиқат. 

акс фикрни билдиради 4-сонли 
ўрта таълим мактаб директори-
нинг маънавий-маърифий ишлар 
бўйича ўринбосари Адҳам Хўжаев. 
— Аксинча, уларга керакли 
шароитларни яратиб беришга 
тайёрмиз. Одамларнинг саломат-
лиги мустаҳкамланса, ёшлар бўш 
вақтларини фойдали ўтказишса  
— бош устига. 

Директор ўринбосари мак-
таб маъмуриятининг маҳалла 
фуқаролар йиғини билан 
шартнома тузиш ҳамда аҳоли 
(ёшлар)нинг жадвалга асосан 
шуғулланишлари мумкинлигини 
изҳор билдирди. Гарчи 4-мактаб-
нинг спорт зали иситилмаганлиги 
сабабли совуқ бўлса-да. Лекин бу 
ҳам вақтинчалик ҳодиса. 

«Гулзор» маҳалла фуқаролар 
йиғини ҳудудида жойлашган 
25-сонли ўрта таълим мактаб 
спорт зали кўнгилдагидек — 
ёруғ, тоза, девордаги бир нечта 
батарея уни яхшими-ёмонми 
иситиб турибди.  Бу ерда барча 
керакли спорт жиҳозлари бор. 
Қишки таътил боис директор 
мактабни одатдагидан эртароқ 
тарк этган экан, шунинг учун ҳам 
мактабнинг олти нафар жисмо-
ний тарбия ўқитувчисидан бири 
– Мафтуна Мамажонова билан 
суҳбатлашамиз.

— Ҳар бир жисмоний тарбия 
ўқитувчиси иккитадан спорт 
тўгарагини олиб боради, — дейди 
педагог. — Машғулотлар бепул. 
Чет ёшларнинг спорт залимиз-
да шуғулланишига келсак... Бу 
масалани, албатта, директор ҳал 
қилади.

— Мактабимизда “Турон патри-
от” тўгараги фаолият кўрсатиб, 
унга 5-9-синф ўқувчилари 
қатнашади, — дейди телефон 
қўнғироғига жавобан мактаб 
директори Фотима Каримо-
ва. — Тўгаракда машғулотлар 
соат 14.00 дан 17.00 гача давом 
этади. Шу вақтдан кейин маҳалла 
аҳолиси вакиллари, жумладан, 
ёшлар келиб шуғуллланишса, ро-
зимиз. Лекин ҳафтада икки марта, 
ҳар ҳолда бу ва бошқа масалалар 
юзасидан маҳалла фуқаролар 
йиғини билан келишиб оламиз. 

...Бундан 20 йилча нари 
шаҳардаги инглиз тили чуқур 
ўргатиладиган 2-сонли мактаб 
спорт зали мураббий Руслан 
Каримов ихтиёрига берилган 
эди. Кечқурунлари ёш мутахас-
сис  болалар билан машғулот 
ўтказиб, спортга ихлосларини 
янада кучайтирган. Уларда мато-
нат, қатъийлик, жонбозлик каби 
эркакларга хос фазилатларни 
шакллантирган.   

Бу анъанани тиклаш  (яъни, 
мактаблар спорт залларини 
маҳалла ёшлари ихтиёрига 
бериш), оммалаштириш  пайти 
келмадимикан?! 

Тамара 
ТОШМАТОВА.

Ота-оналар фикри

СИНФ ХОНАЛАРИНИ 
ЎҚУВЧИ ТОЗАЛАСИН!

Икки  фарзандим Фарғона шаҳридаги 10-ўрта 
таълим мактабида ўқийди. Қизим Муслимахон 
8-синф, ўғлим Сардорбек 4-синф ўқувчиси. Уй 
юмушларида менга кўмаклашаётган қизимга 
қараб, мактабда синф хоналарини ким тозалаши 
ҳақида сўрайман. Улар бу ишни навбатчилик асо-
сида қилишлари, мактаб фаррошига кўмаклашиб 
туришларини айтса, хурсанд бўламан. Ахир, 
бу — болани ўзи ўтирган жойни тоза сақлаш, 
қолаверса, бировлар меҳнатини қадрлашга 
ўргатишнинг энг тўғри йўли-ку!

Аччиқ, аммо очиқ гаплар

Ана холос!

Қувасойда 
аҳвол қачон ўзгаради?

— Хола, сиз комиссиямисиз, — 
дея таажжубланди қизалоқ хаво-
тир аралаш. — Бизга комиссия 
билан гаплашмагин, дейишга-
ниди...

— Бу ҳожатхона бир неча ўн 
йиллар олдин қурилган, — дея 
суҳбатга қўшилди Қувасой 
шаҳридаги 9-ўрта таълим мак-
таби хўжалик ишлари мудири 
Муҳайё Нуриддинова. – Ана 
кўринг, ўқув биноси яқинига 
янги ҳожатхона қурилиши бош-
ланган. Март ойларига битиб 
қолса керак.

Демак, бу яна уч ой ўқувчилар 
қишнинг қировли кунлари оёғи 
тойилиб, мактаб этагидаги фой-
даланишга яроқсиз ҳожатхонага 
қатнашга мажбур дегани. Қизиқ, 
кўз очиб юмгунча осмонўпар 
иморатлар қад ростлаётган 
бугунги шиддатли замонда 
оддийгина мактаб ҳожатхонаси 
қурилиши якунланишига қандай 
ўтиб бўлмас сабаб тўсқинлик 
қилаётган экан?

Шаҳардаги 27-ўрта таълим 
мактабидаги ҳожатхонанинг 
аҳволини кўзингиз билан 

кўрмагунингизча тасаввур 
қилолмайсиз. Болалар озгина 
эҳтиётсизлик қилсалар, осто-
нада музга айланган кўлмакка 
сирпаниб йиқилишлари мумкин. 
Ичкарига қараб бўлмайди. Охир-
ги ўн кунда тозаланмагани аниқ. 
Пандемия бизни ҳар дақиқа 
гигиенага риоя қилишга ундаёт-
ган бир пайтда бу каби аянчли 
ҳолатларни нима деб атасак 
бўлади?!

Муаммоларни кўриб 
кўрмаганга олаётган масъуллар 
фарзандларига ҳам мана шундай 
шароитни раво кўрадиларми?! 
Шаҳар мактабларидаги 
ҳожатхонанинг аҳволи шундай 
бўлса, чекка қишлоқлардаги 
мактаблар ҳақида ўйлашга юра-
ги бетламайди одамни.

— Янги ҳожатхона қурилиши 
бошланган, — дейди мактаб 
хўжалик ишлари мудири Ҳабиба 
Раззоқова. — Тўрт юзга яқин 

ўқувчи ўқийдиган мактабга 2 та 
фаррошлик штати ажратилган, 
холос. Бино катта, фаррошлар 
тозалаб улгурмаяпти. Қўшимча 
штат сўраб, бир неча марта 
масъулларга мурожаат қилдик. 
Келаси ўқув йилида бу масалани 
ҳал қилиб берамиз, дейишди.

— Мактаб ҳожатхонасида 
юқори синф қизлари учун шаро-
ит яратилганми, — дея сўрадим 
10-синф ўқувчисидан.

— Иссиқ сув бўлса яхшийди... 
— деди у ерга қараб. 

Ўқувчиларнинг саломатлигини 
ҳимоя қилмай туриб, таълимдан 
самара кутиш ҳақиқатдан бу-
тунлай йироқ эмасми?! Қачонга-                
ча гигиеник тарбиямиздаги 
муаммоларни кўриб-кўрмасликка 
олишга уринамиз? Айрим 
раҳбарларнинг бу масалага 
панжа ортидан қараётганлигини 
қандай изоҳлаш мумкин?! Бу 
оғриқли ва кечиктириб бўлмас 
муаммоларга масъуллар нима 
дейди? Биз бу мавзуга яна 
қайтамиз.

Дилшода ЭРГАШЕВА. 

МУСИҚА ДАРСИ
“ФОНОГРАММА” МИ?!
“Мактаб битирувчиси аттестатида “Чолғу асбобини ўрганган” деган баҳо бўлади”. Бу Пре-

зидентимизнинг сўзлари.  Юртбошимиз ўтган йили Наманган вилоятига ташрифи чоғида 
айнан шу сўзларни айтганди.

ихтисослашгани учун мусиқа фани 
фақатгина 7-синфларга ҳафтада 4 соат 
ўтилади. Лекин  мактабда мусиқа хонаси 
мавжуд эмас. Энг ачинарлиси, биронта 
ҳам мусиқий анжом  йўқ. Ўқитувчи ўзига 
тегишли бўлган чолғу асбоби орқали 
болаларга дарс ўтади.  Устоз баъзида 
жаҳон ва миллий мусиқа асарларини 
телефон орқали қўйиб беришини ҳам 
айтиб ўтди. Эҳ-ҳе, мусиқа фани ҳам “фо-
нограммалашиб” кетибди-да...

Туманнинг энг чекка қишлоғи 
ҳисобланган Яккатутда жойлашган 
43- ўрта таълим мактабида 209 нафар 
ўқувчи таҳсил олади. Мактаб таъмирлан-
ганига анча вақт бўлганини бир қарашда 
пайқашингиз мумкин. Аммо бино ичига 
кирганингизда қандайдир файз борли-
гини ҳис этасиз. Деворий газеталар, 
ўқувчилар чизган расмлар, айниқса, 
“Мени кечиринг” дея ёзилган пештахта 
эътиборимизни тортди. Бу ерда бир-
бирини хафа қилган ўқувчилар, устозлар 
ҳатто, директор ҳам кечирим сўраган 
ёзувлар ёпиштирилган. Бу ҳам тарбия 
услубининг ўзгача йўналиши бўлса 
керак-да.

— Мактабимизда 31 нафар хо-
дим ишлайди. Шулардан 20 нафари 

ўқитувчилар. Туман марказидан анча 
йироқда бўлган мактабимизга мутасадди-
ларнинг эътибори деярли қаратилмайди. 
Мусиқа дарси 3 соатгина қилиб жадвалга 
қўйилган. Бироқ бу фандан дарс беради-
ган ўқитувчи йўқ. Ўтган йили нафақада 
бўлишига қарамай, фахрий устозни дарс 
ўтишга жалб қилганмиз. Бу йил соғлиғи 
кўтармади. Ўқувчиларимиз мусиқа фани-
ни ёқтиришади. Ота-онаси олиб берган 
доира, рубобни танаффус пайти билга-
нича чалиб ўтиришади. Лекин уларнинг 
иқтидорини юзага чиқара оладиган му-
тахассис йўқ, — дейди мактаб директори 
Ойбек Мамажонов.

  Дарвоқе, мусиқа инсон руҳиятини 
маънавий озиқлантирувчи мустаҳкам 
ришта. Ибн Сино инсонларни даволашда 
мусиқадан фойдалангани бежиз эмас, 
чунки қалби, руҳияти соғлом инсон 
мустаҳкам иродага эга бўлади.

— Мусиқа дарси асосан 1-7- синфларга 
ўтилади. Ўқувчиларим ҳар йили мусиқий 
танловларда фахрли ўринларни эгаллаб 
келишади. Мусиқа хонаси бўлмаса ҳам 
дарслардан кейин иқтидорли, қизиқувчан 
ўқувчиларимга дутор, рубоб, доира, 
най чалишни ўргатаман. Бу соҳада 28 
йилдан бери ишлайман. Шунинг учун 

ҳам барча чолғу асбобларини чалишни 
биламан. Уларнинг мусиқага иштиёқи 
баландлигини кўриб қувонаман. Баъзи 
ўқувчиларим мусиқа мактабларига бориб 
ўрганади. Шароити йўқ ўқувчиларим би-
лан шуғулланиб тураман. Мактабимизда 
ҳам мусиқа фани учун шарт-шароитлар 
яратиб берилса эди, мусиқа мактаблари-
га боришларига, ортиқча пул сарфлашга 
тўғри келмасди,— дейди 26-ўрта таълим 
мактаби мусиқа фани ўқитувчиси Абдул-
лажон Юсуфалиев.

 Мусиқага, миллий чолғу асбобла-
рини ўрганишга қизиқувчи ёшлар кўп. 
Бироқ улар учун мактабларда етар-
ли шароитлар яратилмаган. Мусиқа 
ўқитувчисининг ўзига тегишли бўлган 
бир-икки мусиқий анжомлар бор, холос.  
Ўқувчилар биринчи синфдан еттинчи 
синфгача ўқитувчисининг эски доира ва 
рубобини чалишни ўрганишга мажбур. 
Бизнинг ёшлар ичидан ҳам Моцарт, Шо-
пен, Чайковскийдек буюк бастакорлар, 
мусиқа даҳолари етишиб чиқармикан?! 
Иқтидорни юзага чиқаришга озгина эъти-
бор керак, холос. Бу масалага мутасадди-
лар ечим топишига ишонамиз.

Шоҳсанам ЭШМАТОВА. 

Ёки яна мактаб ҳожатхоналари мавзуида



рганишлар давомида Риштон тумани-
да 32 та, Қува туманида 21 та, Фурқат 
туманида 18 та хонадон эгаларининг 
моторли “газ сўрғич” ёрдамида табиий 
газни тармоқдан ноқонуний равишда 

тортиб олаётгани аниқланди. Натижада ушбу хо-
надонларнинг барчаси белгиланган тартибга кўра, 
газ таъминоти корхонаси ходимлари томонидан 
тармоқдан узиб қўйилди. 

Таъкидлаш жоизки, бугунги қиш-қировли кун-
ларда вилоятимиз аҳолисининг табиий газ босими 
пасайиб кетиши билан боғлиқ эътирозлари кўп 
учрамоқда. Афсуски, ҳудудларда газ таъминотининг 
меъёридан пасайиши “газ сўрғич”лар ўрнатиб, «би-
ровнинг ҳақи» деган тушунчани унутиб қўяётган 
айрим фуқаролар туфайли ҳам юзага келмоқда.

Айни кунларда тегишли мутасадди идора-
лар мутахассислари билан ҳамкорликда мазкур 
йўналишдаги назорат тадбирлари давом эттириляп-
ти.

Сардорбек АБДУЛЛАЕВ,
“Hududgaz Farg’ona” газ таъминоти филиа-

ли матбуот хизмати раҳбари.

Фарғона давлат университети  
академик лицейи (собиқ Фарғона 
давлат университети қошидаги 
3-сонли академик лицейи)ни 2019 
йилда тамомлаган Мирзаолимов 
Асадбек Таваккал ўғли номига 
берилган L 369912 рақамли дип-
лом ҳамда иловаси йўқолганлиги 
сабабли 

БЕКОР ҚИЛИНАДИ.

Фарғона касб-ҳунар мактаби 
(собиқ Фарғона тибббиёт коллежи)
ни 2018 йилда тамомлаган Хорин-
боева Сарвиноз Қобилжон қизи 
номига берилган К 5191427 рақамли 
диплом йўқолганлиги сабабли 

БЕКОР ҚИЛИНАДИ.

МУҲАММАД АЛ-ХОРАЗМИЙ НОМИДАГИ ТОШКЕНТ АХБОРОТ 
ТЕХНОЛОГИЯЛАРИ УНИВЕРСИТЕТИ ФАРҒОНА ФИЛИАЛИ 

қуйидаги бўш лавозимларни эгаллаш учун танлов 
ЭЪЛОН ҚИЛАДИ

I.  Кафедра катта ўқитувчиси лавозимига:
1.  Компьютер тизимлари кафедрасига – 1 ўрин.
2.  Телекоммуникация инжиниринги кафедрасига – 1 ўрин.
3.  Ахборот технологиялари кафедрасига – 1 ўрин.
II.  Кафедра ассистент-ўқитувчиси лавозимига:
Телекоммуникация инжиниринги кафедрасига – 1 ўрин.
Танловга ариза ва ҳужжатлар қабул қилиш муддати эълон чиққан кундан бош-

лаб бир ой.

Манзил: Фарғона шаҳар, Мустақиллик кўчаси, 185-уй.
Телефонлар: (0-373) 226-82-09, 226-82-33, 226-95-21.

атижада вило-
ятдаги 1041 та 
маҳалла 
фуқаролар 
йиғинида 34 минг 

135 та кадастр базасида 
бўлмаган янги кўчмас мулк 
объектлари аниқланди ва Ка-
дастр агентлигининг маълу-
мотлар базасига киритилди. 
Шунингдек, 11 минг 130 та 
кўчмас мулк объектларининг 
кадастр қиймати қайта кўриб 
чиқилди. Солиқ идоралари 
билан олиб борилган таҳлил 
натижасига кўра, бюджет-
га қўшимча 8 миллиард 
сўм – 5 миллиард ер ҳамда 
3 миллиард сўм мол-мулк 
солиғи базаси аниқланишига 
эришилди.

— Янги йил байрами ара- 
фасида фойдаланишга топ-

Кадастр ходимлари 
янги бинода иш бошлади

Туҳфа

Вилоятда ер 
ҳисобини юритиш 

ҳамда кўчмас мулк 
объектларини кадастр 

ҳисобига олишнинг 
“маҳаллабай” тизими 

жорий этилиб, 837 
мингдан ортиқ кўчмас 
мулк объектлари ялпи 
хатловдан ўтказилди.

ширилган замонавий бино фао-
лиятимиз самарадорлигини янада 
яхшилашга хизмат қилади, — дейди 
Ўзбекистон Республикаси Давлат 
солиқ қўмитаси ҳузуридаги Кадастр 
агентлигининг вилоят бошқармаси 
бошлиғи Нодиржон Машрабов. — 
Бу соҳа ходимлари учун чинакам 
байрам туҳфаси бўлди.

М. СУЛАЙМОНОВ. 
Ш.ҚОРАБОЕВ олган суратлар.

“ЭЛЕКТРОН ОНЛАЙН-АУКЦИОНЛАРНИ ТАШКИЛ 
ЭТИШ МАРКАЗИ” ДУК

онлайн-аукцион савдоларига таклиф этади

Ўзбекистон Респуб-
ликаси Марказий бан-
кининг Республика 
Инкассация хизмати 
давлат унитар корхона-
сининг Фарғона вилоят 
бошқармаси билан 2020 
йил 15 июнда тузил-
ган 154/2020-05-сонли 
шартномага асосан, 
https://www.е-auksion.
uz электрон манзилида-
ги электрон савдо май-
дончасида 2021 йил 20 
январда ўтказиладиган 
очиқ аукцион савдосига 
Республика Инкассация 
хизмати ДУК Фарғона 
вилоят бошқармасининг 
қуйидаги автотранспорт 
воситалари қўйилган:

Т/р  Автотранспорт  русуми      Ишлаб чиқарилган йили  Давлат рақами   Лот рақами

1.        “УАЗ 315142-017”    2003 й.   40 650 НАА   0411172
2.         “УАЗ 315142-012”    2006 й.   40 238 YAA   0411171
3.         “УАЗ 315142-012”    2006 й.    40 216 YAA   0411170
4.         “УАЗ 315142-012”    2006 й.    40 997 ЕАА  0411176
5.         “УАЗ 315142-012”    2006 й.    40 994 ЕАА   0411175
6.         “УАЗ 315142-012”    2006 й.    40 750 НАА   0411173
7.         “УАЗ 315142-012”    2005 й.   40 215 YAA   0411168
8.        “УАЗ 315142-012”    2006 й.    40 993 ЕАА   0411174

Автотранспортлар сақланаётган манзил: Фарғона шаҳри, Эътиқод кўчаси, 44-уй.

ТАЛАБГОРЛАР ДИҚҚАТИГА! 
Аукцион савдоларида иштирок этиш — “Е-ijro auksion” ягона электрон савдо майдончаси 

ахборот тизимида белгиланган тартибда рўйхатдан ўтиш йўли билан амалга оширилади.

Миллий гвардиянинг 
Фарғона вилояти бўйича 
бошқармаси ташаббуси 
билан Марғилон шаҳридаги 
“Меҳрибонлик” уйида “Мард-
лар қўриқлайди Ватанни” шио-
ри остида тадбир бўлиб ўтди.

Тарбияланувчилар жанго-
вар қурол-аслаҳалар билан 
танишдилар, юрт посбонлари-
нинг кўргазмали чиқишларини 
мароқ билан томоша қилдилар.  
Ҳарбий хизматчилар иштиро-
кида спортнинг стол тенниси, 
шахмат-шашка турлари бўйича 
беллашувлар ташкил этилди. 

***
Қува туманида Миллий 

гвардиянинг Фарғона вилояти 
бўйича бошқармаси, Шарқий 
ҳарбий округ тасарруфидаги 
ҳарбий қисм хизматчилари, 
Қўриқлаш хизмати ходимлари 
иштирокида “Ёшлар фестива-
ли” ўтказилди.

Тадбирда тинчлик-осойиш-
талигимиз қўриқчиларининг 

“Ватанпарварлик ойлиги”
Ёшларнинг фахр-ифтихор 
туйғуларини оширди 

ФЕРМЕР БЎЛМОҚЧИМИСИЗ...
Қува туман ҳокимининг 2020 йил 30 декабрдаги 2766-сонли қарори билан захирада турган “М.Мансуров” ММТПдаги 

116, 117 к-контурлардаги жами 39,61 га, шундан 36,60 га экин ери, 1,16 га сув йўллари, 1,13 га йўллар, 0,22 га қурилиш 
ости ерлари ҳамда 0,50 га бошқа ерлар; 

“Бўстон” ММТПдаги 226 к, 273 к, 309 к, 310 к, 316, 318, 319-контурлардаги жами 13,03 га, шундан 4,02 га экин ери, 
7,95 га боғ, 0,20 га теракзор, 0,23 га сув йўли, 0,33 га йўл ҳамда 0,30 га бошқа ерлар; 

“М.Мансуров” ММТПдаги 131- контурдаги жами 5,0 га экин ери;
“Навоий Иқбол” ММТПдаги 429 к-контурдаги 2,05 га, шундан 1,61 га экин ери, 0,35 га боғ, 0,03 га сув йўли, 0,02 га 

йўл ҳамда 0,04 га бошқа ерларни танлов ўтказиш масалалари билан шуғулланувчи доимий ишловчи туман комиссияси 
томонидан фуқароларга янги фермер хўжалиги ташкил қилиш ёки мавжуд фермер хўжаликлари ҳисобига бириктириб 
олиш бўйича 

ТЕНДЕР ТАНЛОВИ ЎТКАЗИЛИШИ МАЪЛУМ ҚИЛИНАДИ.

онадон соҳиби икки йил 
аввал Россия Федерация-
сига ишлагани кетган-
ди. У янги йилни оила 
даврасида кутиш учун 

уйига қайтди. Афсуски, хонадонига 
кириб келмасидан 3-4 соат олдин 
ўғли каналга тушиб кетганди.

– Фожиа ҳақида вилоят ИИБнинг 
“102 тизими”га хабар берилгач, 
дарҳол ишга киришдик, – дейди 
Ёзёвон тумани ИИБ бошлиғи, под-
полковник Ҳожиакбар Тошпўлатов. 
– Қўшни шаҳар ва туманлар ИИБга 
чўкиб кетган шахс сурати ва алоҳида 
белгилари ҳақида хабарнома 
жўнатилиб, ҳамкорликка чорланди. 

Шунингдек, қидирувга туман 
ҳокимлиги, вилоят фавқулодда 
вазиятлар бошқармаси, прокуратура 
ходимлари жалб этилди. Ҳаво совуқ 
бўлишига қарамай ғаввослар галма-
гал сувга тушиб, қидирув-қутқарув 

БЕКАТЛАР 
КЎПАЙТИРИЛАДИ, 
МАВЖУДЛАРИ 
ТАЪМИРЛАНАДИ
«Фарғона ҳақиқати» газета-

сининг 2020 йил 7 ноябрдаги 
87-сонида чоп этилган “Авто-
бус бекатлари қай аҳволда?” 
сарлавҳали мақолада Аҳмад 
Фарғоний кўчасининг бошланиш 
жойидан Ташқи иқтисодий фао-
лият миллий банкигача оралиқда 
бекатлар бўлса-да, аммо автобус 
қатнамаслиги, йўловчилар гавжум 
жойларда эса бекатлар йўқлиги 
ёзилган.

Ўрганиш жараёнида мақолада 
кўрсатиб ўтилган камчиликлар мавжуд-
лиги қайд этилди. Ҳозирда шаҳарда 3 
та шоҳбекат ва 115 та автобус бекат-
ларидан фойдаланиб келинмоқда. 
Аҳоли талабидан келиб чиқиб, 2021 
йилда 12 та бекат қуриш ва мавжуд 10 
тасини мукаммал таъмирлаш ишлари 
белгилаб олинди.

Аҳмад Фарғоний кўчасига туташ Али-
шер Навоий, Бурҳониддин Марғиноний 
кўчаларида автобуслар қатнови йўлга 
қўйилган.

Д.БЕКМИРЗАЕВ, Фарғона шаҳар 
ҳокими ўринбосари”

ДАЪВО АРИЗАЛАРИ 
КИРИТИЛДИ
“Ширкатларнинг қарздорлик 

“эпидемияси” сарлавҳали 
мақолада Фарғона шаҳридаги 
хусусий уй-жой мулкдорлари шир-
катларининг катта миқдордаги 
кредит қарздорлиги, ўз навбати-
да, кўп қаватли уйларда яшов-
чи фуқароларнинг мажбурий 
бадалдан қарздорлиги танқид 
остига олинган бўлиб, мазкур 
ҳолат шаҳар ҳокимлиги ва уй-жой                                                                 
коммунал хизмат кўрсатиш 
бўлими томонидан ўрганиб 
чиқилди.

Аниқланишича, “Фарғона Маҳлиё 
коммунал плюс” ширкатининг 200 
миллион сўмдан ортиқ дебиторлик 
қарздорлиги мавжуд. Жойларда 
ўтказилган йиғилишларда ширкатлар 
раҳбарлари ва хусусий мулк эгаларига 
қонунчилик талаблари тушунтирилди. 

чиқишлари намойиш этилди, 
ватанпарварлик руҳидаги куй-
қўшиқлар ижро этилди. Фаол 
ёшларга совғалар улашилди.

***
Марғилон шаҳридаги 2-сон-

ли болалар ва ўсмирлар спорт 
мактабида  2008-2012 йиллар-
да туғилган ёшлар ўртасида 
ўтказилган дзюдо мусобақасида 
100 нафарга яқин ёшлар ўз им-
кониятларини синаб кўришди. 

Ғолибларга диплом ва медал-
лар топширилди. 

***
Қўқон шаҳридаги 1-сонли 

болалар ва ўсмирлар спорт 
мактабида Миллий гвардия-
нинг Фарғона вилояти бўйича 
бошқармаси томонидан махсус 
ўқув машғулотлари ўтказилди. 

Тадбир спортсевар ёшларнинг 
ватанпарварлик туйғусини, 
ҳарбий касбга бўлган қизиқи-
шини, миллий армиямизга нис-
батан ғурур ва фахр-ифтихор 
туйғуларини оширди.

Шавкатжон АКБАРОВ,
Миллий гвардиянинг 

Фарғона вилояти бўйича 
бошқармаси бошлиғи 

ўринбосари. 

Фавқулодда 
ҳолат:
Қидирув-қутқарув 
давом этмоқда

Мана, 17-18 кундирки, Ёзёвон туманининг Бўтқачи қишлоғи, 
Тараққиёт маҳалласида яшовчи Эргашевлар хонадонида ҳаловат йўқ. 
Хонадоннинг вояга етмаган фарзанди Катта Фарғона каналида оқиб 
кетиб, топилмаяпти.

ишларини олиб боришмоқда. 
– Дастлаб каналда сув кўп бўлгани 

учун қидирув ишлари қийин бўлди, – 
дейди туман ҳокими Йўлчибой Бойи-
гитов. – Каналлар бошқармаси орқали 
сув сатҳи 1-1,5 метрга пасайтирил-
ди. Канал бўйлаб Ёзёвон туманидан 
Бешариққача қидирув кетмоқда. Бироқ 
ҳозирча натижа йўқ. Шунинг учун 

каналдан сув олувчи Ёзёвонсойга ҳам 
ўтилди.

“Тараққиёт” маҳалла фуқаролар 
йиғини раиси Лутфилло Тошбоев 
қишлоқ, маҳалла аҳли ҳам четда 
турмаганини айтиб ўтди. Жамоатчилик 
қўлидан келганича ғаввосларга ёрдам 
беряпти. Кимдир қутқарувчилар билан 
бирга, кимдир қайиқ арқонини тортиб 
турибди, бошқалар ўт қалаб, иссиқ 
чой тутиб, уларнинг исиниб олишини 
таъминлаяпти. 

Қидирув-қутқарув ишлари давом 
этмоқда. Ҳамманинг фикру зикрида 
бир ўй: болани топиш, яқинларининг 
кўнглига бироз бўлса-да таскин бериш.

Азимжон ХУДОЙҚУЛОВ.

Бугуннинг мавзуси

ТАБИИЙ ГАЗНИ 
“ГАЗ СЎРҒИЧ”ЛАР ОРҚАЛИ 
ТОРТАЁТГАН УСТОМОНЛАР

“Hududgaz 
Farg’ona” газ таъми-

ноти филиалининг 
моддий ресурслардан 

оқилона фойдала-
ниш ва коррупция-
га қарши сиёсатни 

амалга ошириш 
бўлими ходимлари 

томонидан тегишли 
давлат идоралари 

билан ҳамкорликда 
вилоятимизнинг 
газлаштирилган 

қишлоқларида ис-
теъмолчиларнинг та-
биий газдан қонуний 
фойдаланиш ҳолати 

ўрганилди.Таҳририятга жавоб келди
«Фарғона ҳақиқати» газетасида чоп этилган танқидий мақолалар 

мутасадди ташкилотлар томонидан ўрганилиб, камчилик ва муам-
молар бартараф қилинмоқда. Таҳририятга келаётган жавоб хатла-
рида ҳолатлар бўйича кўрилган чора ва амалга оширилган ишлар 
баён этилган.

Дебитор ва кредитор қарздорликларни 
ундириш бўйича суд органларига даъво 
аризалари киритилди.

Д.БЕКМИРЗАЕВ, Фарғона шаҳар 
ҳокими ўринбосари”

“ЭКОДЎКОН” ЭГАЛАРИ 
МАҚСАДНИ ТУШУНДИ
«Фарғона ҳақиқати» газета-

сининг 2020 йил 28 ноябрдаги 
94-сонида чоп этилган “Номи 
«Экобозор»га айлантирилган 
дўконлар” сарлавҳали мақолада 
ёзилган танқидий ҳолат жойига 
бориб ўрганилганда, ҳақиқатан 
ҳам “Марказий Фарғона” маҳалла 
фуқаролар йиғини ҳудудидаги 
тадбиркор Р.Мирзаев экобозор 
ҳақида тушунчага эга эмасли-
ги, савдодаги маҳсулотларнинг 
асосий қисми Марғилон улгуржи 
бозоридан олиб келинаётгани ва 
қимматлиги маълум бўлди.

Тадбиркор Р.Мирзаевга, шунингдек, 
“Янгиобод”, “Сувлиариқ”, “Гастон”, 
“Иштирхон” маҳалла фуқаролар 
йиғинларидаги “Экодўкон” эгаларига 
озиқ-овқат хавфсизлигини таъмин-
лаш, аҳоли томорқасида ва фермер 
хўжаликларида етиштирилган қишлоқ 
хўжалиги маҳсулотларини шартно-
ма ёки келишув асосида олиб ке-
либ сотиш, ички бозорда нарх-наво 
барқарорлигини сақлаш юзасидан 
тушунчалар берилди.

З.ТЕШАБОЕВА,
Ёзёвон тумани ҳокими 

ўринбосари – Маҳалла ва оила-
ни қўллаб-қувватлаш бўлими 

бошлиғи.

ТАҲРИРИЯТГА 
МАЪЛУМОТ КЕРАК ЭМАС
“Фарғона ҳақиқати” газетасида 

жойлардаги айрим муаммолар 
хусусида танқидий-таҳлилий 
мақолаларни чоп этишдан мақсад 
кимнингдир ҳисобот ёки маълу-
мот тарзидаги жавобини олиш 
эмас, балки ўша камчиликлар-
ни ўз вақтида бартараф этишга 
кўмаклашиш, лоқайд раҳбарларни 
“уйғотиш”, жамият оғриғига 
малҳам излашдир. 

Газетанинг 2020 йил 5 декабрда-

ги 97-сонида босилган “Кўнгилдаги 
оғриқлар” сарлавҳали мақолада 
Марғилон шаҳар мусиқали мақом те-
атри саҳнасининг совуқлиги, буюмлар 
сақланадиган омбор, ёритиш асбобла-
ри, автотранспорт, буюмларни ювиш 
жиҳозининг йўқлиги, овоз ёзиш студия-
си, ижод хоналари етишмаслиги каби 
бир қатор муаммолар ҳақида ёзилган-
ди. Мазкур мақолага вилоят маданият 
бошқармаси бошлиғи Б.Султоновдан 
келган жавобда театр учун зарур 
бўлган жиҳоз, ускуна ва буюмларнинг 
рўйхати, қиймати, булар учун маблағ 
ажратиш сўрови тегишли идораларга 
тақдим этилгани келтирилган.

Кошки “кўнгилдаги оғриқлар” шу 
жавоб билан битса эди.

БАҲОНА ЭМАС, 
АМАЛИЙ ЧОРА КЕРАК
 
 Ўзбекистон Ёшлар иттифоқи 

Фарғона вилояти Кенгаши раи-
си Р.Мамажонова «Фарғона 
ҳақиқати» газетасининг 2020 
йил 19 декабрдаги 101-сони-
да чоп этилган “Бу – одамлар-
нинг вақтига хиёнат эмасми?” 
сарлавҳали мақола юзасидан 
қуйидаги жавобни йўллаган:

“Ўзбекистон Ёшлар иттифоқи 
Фарғона вилояти Кенгашида 
Фуқаролар билан ишлаш бўлими 
мавжуд бўлиб, ёшлар мурожаатлари 
учун “Ёшлар қабулхонаси” ҳафтанинг 
душанба кунидан жума кунига қадар 
соат 9.00 дан 18.00 гача фуқаролар 
учун хизмат қилиб келмоқда.

Ёшлар мурожаатига ваколатимиз 
доирасида қонунда белгиланган тартиб 
ва ўз муддатида амалий ёрдам бериб 
келинмоқда.

Вилоят Кенгаши раисининг 
фуқароларни қабул қилиш куни 
ҳафтанинг ҳар жума куни соат 14.00 
дан 16.00 гача этиб белгиланган.

Бугунги кунга қадар фуқаролар 
томонидан мурожаатларнинг ҳал эти-
лиши юзасидан ҳеч қандай муаммо ва 
эътирозлар қабул қилинмаган” (Жавоб 
таҳрирсиз келтирилди).

ТАҲРИРИЯТДАН: мақолада айрим 
идораларда фуқароларни қабул қилиш 
тартиби мавжуд бўлса-да, мурожаат-
чиларнинг раҳбарлар қабулига кирол-
май сарсон бўлаётгани, шу жумладан, 
Ўзбекистон Ёшлар иттифоқи Фарғона 
вилояти Кенгаши раиси қабулига ке-
либ, уни топа олмаган фуқароларнинг 
эътирозлари келтирилган. Афсуски, 
вилоят ёшларининг етакчиси қабул 
кунларини маълум қилиб, мурожа-
атчиларнинг ҳеч қандай муаммо ва 
эътирозлари бўлмаганини қайд этган. 
Хулоса ўзингиздан.

Ҳаво ҳароратининг совиши туфай-
ли ниқобнинг ички қисми намланиб 
қолаётгани кўпчиликнинг эътибо-
рини тортмоқда. Бу ҳолат бошқа 
касалликка сабаб бўлмайдими, деган 
хавотирлар ҳам йўқ эмас.

– Ташқарида ҳаво ҳарорати 20 даража 
бўлса, ютиб чиқараётган нафасимиз 36 
даража бўлади. Соғлом бурун ўтаётган 
ҳавони намлаб, чангдан тозалаб ўпкага 
36 даража қилиб узатади. Бу жараён-
ни ҳисобга оладиган бўлсак, узоқ вақт 
ниқоб тақиб юриш оғиз, бурун бўшлиғида 
ҳароратнинг баландроқ бўлишига сабаб 
бўлади. Чунки терлаб, намланган ниқоб 
ҳавони яхши ўтказмайди,–дейди Тош-
кентдаги хусусий клиника ЛОР шифокори 
Қобилжон Тўйчиев ЎзАга берган изоҳида. 

Шифокорнинг фикрича, бир ниқобдан 
бир соат фойдалансак, оғиз бўшлиғидаги 
намлик эвазига унинг кислород ўтказиши 
камаяди ва организмда маълум миқдорда 
кислород димиқиши юзага келади. Қиш 
кунида ниқобни узоқ тақиб бўлмайди, уни 
тез-тез алмаштириб туриш керак. Агар им-
кон бўлса, жамоат жойларига кирмаслик, 
иложи борича, тезроқ очиқ жойга чиқиш 
лозим. 

Совуқда 
ниқоб 
намланиб 
қолса...

ҲОКИМЛИГИ

Вилоят ҳокимлигининг 
расмий веб-сайти 

www.fargona.uz Саҳифаловчи Алишер Розиқов.

ёхуд қуёш-одам
ур кўтарган “Сизиф”

— Ижод сиз учун нима? — 
аудиторияда савол янгради.

— Машаққатли меҳнат, изтироб, дард, ҳузур, эҳтиёж... ўттиз беш хил 
жавоб айтилди. Аммо савол эгасининг жавоби бир умрга хотиримда 

муҳрланиб қолди: ИЖОД, БУ – МУБТАЛОЛИК!

удитория эшигидан ихчам, ўрта бўй, соч-соқолига қиров қўнган, юзидан ҳамиша 
нур ёғилиб турадиган бу инсоннинг хатлаши биланоқ, хонага қуёш кириб кел-
гандек бўлади. Юзига ярашиқ ним табассуми танимаган-нетмаган одамнинг ҳам 
юрак ютиб, кўнгил тортиб мулоқот қилишига, ўртадаги парданинг кўтарилишига 
ишорадек туюлади. Яратган суюкли бандаларига бошқаларга ҳам суюкли 
бўлиши учун юзига шундай нур ато этиб қўйганмикин, деб ўйлаб қоламан. Қайси 
издиҳом, қай мажлисга кирмасин, ўзидан меҳр, иссиқлик, нур таратади. Қараб 
турасиз-у, Қуёш-одам эмасмикан, деган хаёлга борасиз. Устознинг вазмин қадам 

олишлари, баъзан юзини ерга тикиб, баъзан икки қўлини орқага жуфтлаб ўйчан нигоҳ,               
маъюс чеҳра билан юришлари шу кетишида кўнглида тинимсиз ғалаён, тафаккурида чек-
сиз ўйни босиб, ортмоқлаб, миясида янги асарни пишитиб кетаётгани тасаввурини беради.

Дарс жараёнида бир жойда тек 
турмай, хона аро айланиб, бири-
мизга ҳазил, биримизга сўроқ билан 
юзланганида, шошиб, тараддудланиб 
қолардик. Соатлаб қилинган маъру-
за сонияда ўтиб кетгандек бўларди. 
Ҳеч кимнинг хаёлига келмас ташбеҳ, 
закий нигоҳ, топқирлик, ҳар кимга 
ҳам насиб этавермайдиган туғма дид, 
фаросат, беадоқ тасаввур, самимия-
ти билан талабаларни яхши маъно-
да ўзига мубтало қилиб қўйган бу 
муаллим – Ўзбекистон Жаҳон тиллари 
университети халқаро журналистика 
факультети кафедра мудири Хуршид 
Дўстмуҳаммад эди.  

“Журналист бор шароитдан кам-
чилик топмаса, журналист эмас. Ҳар 
қанақа жамиятга ижодкор, зиёли 
нимага керак? Сергак торттириш, 
огоҳ этиш, нуқсонини кўрсатиш 
учун. Олқишлайдиганлар топилади, 

жуда кўп. Олқишлар 
жамиятни ривожлан-
тирмайди, муаммо-
ларни ҳал қилмайди, 
олқишлар одамни 
безамайди. Олқиш 
жамиятнинг ривожи-
га ишламайди”. Бу 
сўзларига журналист 
фаолияти давомида, 
айниқса республи-
када илк ташкил 
қилинган “Ҳуррият” 
мустақил газетасига 
муҳаррирлик қилган 
кезлари (1997–2002) 
содиқ қолди, ўтли, 
ўткир мақолалар 
босилди, кўплари 
ҳодисага айланди, 
резонанс берди.

Аввалига “Муаллим 
дегани шундай бўлса-
да!” дея бу инсонга 
биргина шу нисбат-
ни қистирганимга 
кейинчалик кўп 
уялдим. Уялтирга-

нига, шундай инсон билан замондош 
этганига шукурлар қиламан. Хуршид 
Дўстмуҳаммад нафақат педагог, 
балки ҳақ сўзни, ҳақиқатни айтишдан 
қўрқмайдиган журналист, халқ дарди 
билан ёниб-куйиб юрадиган депутат, 
кўз илғамас маъноларни илиб олувчи 
нуктадон олим, “ҳазми оғир” ёзувчи, 
энг муҳими ва мушкули, яхши инсон 
ҳам. 

Худо қодир қилса, бир инсон жусса-
си шунча сифат, “оғир юк”ни Сизиф-
нинг харсангидек кўтариб юра олар 
экан-да! “Кўнгил кишиси “оромкурси” 
билан чиқиша олармикин? Ижодга, 
руҳиятга таъсири йўқми депутатлик-
нинг?” ўрни келганида сўраганим бу 
саволга “Мутлақо! Кунига беш-олти 
одам мурожаат билан келади. Ҳаётни, 
одамларни кўрасиз. Воқеликка 
яқинроқ бўласиз. Улар дардини 

айтади, мен хаёл суриб ўтираман. 
Депутатлик ҳам ижодкордек гап. За-
рари бўлмайди”, деганди  Республика 
Олий Мажлиси Қонунчилик палатаси 
депутати Хуршид Набиевич.  

Инсоннинг исми тақдирини бел-
гилайди, деганлари ҳақиқат бўлса, 
Хуршид одамлар орасидаги қуёш 
бўлиб, шу миссияда бу дунёга келгани 

бу одамга берилган улуғ мукофот. 
Қаранг, ҳар нарсага тебраниб, титраб 
туради-я! Санъат, бу – ана шу нозик-
лик, ана шу мўъжизанинг меваси”.

Адабиёт, мусиқа, тасвирий санъат, 
кино – қўйингки, санъатнинг барча 
турларини мунаққидлардан қолишмас 
даражада синчковлик, нозиклик, пух-
талик билан таҳлил қилади, ўрганади, 
ўрганишдан тўхтамайди. Севимли 
ёзувчиси Ф.Достоевский асарларига 
қайта-қайта мурожаат қилади, Тенгиз 
Абуладзе фильмларидан бемисл завқ 
туяди, Казимир Малевичнинг “Қора 
квадрат”ига тикилиб, ҳаёт ҳақида  
хаёлга берилади, мусиқа тинглаб қоғоз 
қоралайди... Ва дейди: “Ўткан кунлар” 
романининг эпицентри қаер? – Хўжа 
Маъоз қабристонининг тасвири. Бутун 
воқеанинг ҳаммаси ўша икки-икки 
ярим саҳифалик тасвирда мужассам”. 

Ёки Ф.Достоевскийнинг “Жиноят ва 
жазо” романига тўхталиб, дейди: “Жи-

Битта оқ ёки қора ранг 
билан ҳаёт жуда зерикар-
ли бўларди”. 

Бу каби топилмаларни 
ҳар ким ҳам топа ола-
дими? Жузъий воқелик, 
ишорадан маъно чиқара 
оладими? 

— Ижодкорга ҳамиша 
нима керак?

— Ижодий шароит ке-
рак. Бу шароитни жамият 
яратади, ижодкорнинг 
оиласи, ўзи яратади. 
Ижодкорни кайфият ки-
шиси дейдилар-у, лекин  
у қачон кайфиятим яхши 
бўлади деб ўтирса, иш 
орқага чўзилиб кетади. 
Масалан, ўзим кайфият 
яхши бўлганда, ўтириб, 
роҳат қилиб ёзаман. Баъзан жаҳл, 
баъзан зарда билан ёзасиз. Баъзан 
бетобликда, тушкунликда ёзилади...

Хуршид Дўстмуҳаммад ёлғизликка, 
тинчликка, сокинликка мойил одам.  
Қий-чув, дабдабани, базми жамшид-
ни кўпам хушламайди. “Мен бундай 
давраларда одамни эмас, оломон-
ни кўраман, – дейди у. – Шошган 
одамлар, фикрламаётган одамлар... 
Дунёнинг ўзи шиддатли тезликнинг 
қурбонига айланиб турибди. Айни 
шундай паллаларда Кафка, М.Пруст, 
Ж.Жойс, Г.Маркес биз – шошаёт-
ган одамларни тоғдек машинами, 
танкми бўлиб, елкамиздан ушлаб 
тўхтатиб туради. “Шошма, одам-
зод, шошма!” дея. Темур Пўлатов, 
англанган дақиқаларнигина умр, 
дейди”. 

— Армонларимдан бири – мусиқий 
асбоблардан, ҳеч қурса, бирини 
чалишни ўрганмаганим, – дейди 
севимли адибимиз суҳбатларидан 
бирида. – Мусиқа дидни тарбиялай-
ди, ором беради, жунбишга келтира-
ди. Мусиқани тушунмаган одам кўп 
нарсалардан бебаҳра қолиб кетади. 
Ҳар бир асарни ҳали яралмасидан 
ўз оҳанги, мусиқаси бўлади. Мана, 
“Ёлғиз” асарим “Чўли ироқ” садолари 
остида яратилган. 

 
Чархпалагим чархпалак,
Айланасан мулойим.
Тўхтатолмай мен ҳалак,
Юргизганми Худойим.

Бу қўшиқ эса Хуршид Дўстмуҳаммад 
ҳаётининг серенадаси. У ҳаёт манза-
расини ҳам, моҳияти-ю ҳикматини ҳам 
чархпалакда деб билади. Чархпалак-
ни яхши кўради. Унинг фалсафасича, 
ҳаёт тинимсиз ҳаракатдан иборат. Бу 
ҳаракатнинг боши ҳам, охири ҳам йўқ. 
Чархпалак – энг доно, энг донишманд. 
Ўзбек меҳнаткашига, ўзбек деҳқонига 
ўхшайди. Тиним билмас, ғичир-ғичир 
қилиб, машаққат билан айланаве-
ради. Шуниси билан унда донолик, 
кўҳналик, абадият рамзи бор.

 “Дунёда кўнгилни, виждон, ориятни 
сотмай, инсон бўлиб қолмоқликнинг 
иложи борми? Шарти, сири нима-
да?” дея кўп ўйлайман. Жавобни 
умри ибрат олса арзигулик инсон-
лар ўгитидан қидираман. “Ҳаётимни 
ўзгартириб юборган, жиддий таъ-
сир кўрсатган китоб – “Одоб-ахлоқ 
гўзаллиги” бўлган, – дейди ахлоқ-
одоби чиндан ҳам гўзал Хуршид 
Дўстмуҳаммад. – Бу китоб талабалик-
нинг 3-4-босқич пайтларида қўлимга 
тушган. Рус тилида эди. Мен уни “Фа-

росат китоби”, “Назокат китоби” деган 
бўлардим. Ўқиб чиққач, бошқача 
одам бўлишим керак, деган талаб 
қўйганман ўзимга. Ётоқхонадагиларга 
зўрлаб, мажбурлаб ўқитганман ўша 
китобни. Учратганки инсонимни 
ўша мезонларга соламан-у, ҳа энди 
шунақа эканмиз-да, деб қўяман. Хафа 
бўлиб кетаман. Имконим бўлса, шу 
китобни ўзбек тилига таржима қилиб, 
ҳар бир келиннинг сепига қўшиб 
қўярдим”.

Ёзувчи инсон феълидаги салбий 
иллатлардан ҳайратлана-сиқила кўп 
асарлар яратди: “Жажман”, “Бозор”, 
“Донишманд Сизиф”, “Чаёнгул”, “Бе-
озор қушнинг қарғиши”, “Нусхакаш-
нинг меросхўри”, “Оромкурси”... Но-
инсоф, муттаҳам инсонлар билан 
бир умр муроса қилолмади, юлғич, 
беорларнинг юзига тупурди, йўлига 
юрмади...

 Хуршид Дўстмуҳаммад ҳақида 
унинг ўзи гапиради. Ижозатингиз би-
лан хулосани ўзингизга қолдираман, 
устоз! 

“Ҳар битта инсон ўзича бир тилсим, 
ўзича бир роман. Ана шу романни 
қайта-қайта ўқигим келади. “Ўткан 
кунлар”ники йигирма марталаб 
ўқиб тушунмасангиз, битта одамни 
қачон тушунасиз?! Яхши дейишингиз 
мумкин, жаҳли тез, меҳрибон дейи-
шингиз мумкин... бу ҳали ҳаммасимас. 
Қалбига кириб бораверсангиз, турли 
ҳолатларда ўрганаверсангиз, янги-ян-
ги қирраларини кашф этаверасиз...” 

Севара АЛИЖОНОВА.

Хуршид Дўстмуҳаммад таваллудининг 
йиллиги билан қутлаб70

айни ҳақиқат. Қуёш иситади, Ерни 
яшнатади ва ўз ўрнида зимистонда 
кўзга кўринмаган нуқсонларни фош 
этиб қўяди. Хуршид Дўстмуҳаммад ин-
сон, синалувчи, синовлардан ўтувчи 
сифатида бу вазифаларни тўла-тўкис 
адо эта олди, дея иккиланмай айта 
оламиз. 

“Ҳақиқатни пана қилган булутлар 
тарқаб, яна қуёш чарақлайди. Вақти 
келса, гарчи кўзимиздан тирқираб ёш 
чиқса ҳам ўша қуёшга – ҳақиқатга 
тик қарашга мажбурмиз. Воқеликни 
қандай бўлса, борича гапириш – 
ҳақиқатни айтиш, адолатни тиклаш 
дегани. Бу – одамлар орасидаги, 
муносабатлардаги қуёшдир!”.

Хуршид Дўстмуҳаммаднинг 
суҳбатини тинглаб, англайманки, 
инсоннинг ботинида не бўлса, вужуд 
нима билан тўйинган бўлса, зоҳирга, 
сўзга ўша чиқади. Айланиб-ўргилиб, 
бу инсоннинг тили нур, ҳақиқат, 
одамийлик деган сўзларга тутилиб 
қолаверади. 

“Кўнгилнинг аслида расми, суврати 
йўқ. Агар унинг расмини чизиш мум-
кин бўлса, у нурдан иборат бўлади. 
Кўзни оладиган, кўзга қадаладиган 
нур эмас, майин нур... Кўпинча 
кўнгилчан, таъсирчан, кўнгли нозик 
одамларни бошқача атаймиз а? Йўқ, 

ноят ва жазо”ни ҳаммамиз ўқиганмиз. 
Воқеа битта: талаба боши айланиб, 
гангиб, опа-сингилларни ўлдириб 
қўйди. Бўлди. Энди ёстиқдек китоб 
ана шу қотилликнинг мулоҳазасига 
бағишланган. Тўғри қилдимми, йўқми? 
Мен ҳақманми бошқами?.. Асар охири-
гача изтироб чекади, ўйлайди. Аммо 
жавоб топилмайди. Асар тугайди. 
Достоевский айтади, воқеалар тугаб, 
ана шу воқеалар ҳақида изтироблар 
бошланган нуқтада бадиий адабиёт 
бошланади, деб”. 

“Казимир Малевич. “Қора квадрат”. 
Бир қараганда, битта қоғозни қора 
бўёқ билан бўяб қўйгандек. Ёш бола 
ҳам чизаверади-ку! Нимасига бунча 
дунё санъат шинавандалари ҳайратга 
тушади? Палон миллион долларга 
сотиб олади? Қора ранг кўпроқ ҳаётга 
разм солишга мажбур қилади. Унга 
қараб, ҳамма ўз ҳаётини ўйлайди, 
ўтиб кетган умрга секииин қайрилиб 
қарайди, мушоҳада юритади. Кўзни 
беркитиб мушоҳада қилиш кўзни очиб 
мушоҳада қилишдан кўпроқ самара 
беради. Шунинг учун қора рангда 
маъно кўпроқ. Оқ ранг – шўхчанлик, 
қувноқлик, шодлик рамзи, қора 
рангда эса мулоҳазакорлик, ўйчанлик, 
диққат қилиш кўпроқ акс этади. Ҳаёт 
– ранглар симфониясидан иборат. 

Хуршид Дўстмуҳаммад  миллий адабий анъа-
наларини  ҳам, дунё адабиёти тажрибаларини 
ҳам  пухта ўзлаштирган, доимий изланиш, сўз ва 
фикр қолипини янгилашга интилган ижодкор.  

Хуршид ДАВРОН, 
Ўзбекистон халқ шоири. 

Хуршид Дўстмуҳаммаднинг «Бозор» асари 
ўзининг асосий пафоси билан мамлакатимиз-
да қарор топган иқтисодиёт билан маънавиятни 
уйғунликда олиб боришдан иборат устувор ғоя — 
концепцияга ҳамоҳангдир.

Роман «Ўткан кунлар» билан бошланган ХХ аср 
ўзбек романчилигининг муносиб якуни.

Умарали НОРМАТОВ,
адабиётшунос, филология фанлари доктори.


